
 
 

PRIMAVERA NO COMERCIO LOCAL “COMERCIO PUNTO COMPOSTELA” 

 

1. PRIMAVERA NO COMERCIO LOCAL DE COMERCIO PUNTO COMPOSTELA. 

Esta é unha campaña promocional e publicitaria, promovida e organizada pola Asociación de 

Comerciantes Punto Compostela CCA dirixida aos comercios de Santiago de Compostela integrados 

na mesma. 

Esta campaña iniciarase na data do 7 de xuño de 2023 e rematará o 30 de xuño de 2023 (ambas 

datas engadidas), e o seu ámbito é o Concello de Santiago, podendo participar todas as persoas 

consumidoras que merquen nos establecementos integrados da Asociación de Comerciantes 

Punto Compostela CCA, segundo a mecánica de funcionamento que se detalla nas presentes bases 

e cumprindo todo o disposto nas mesmas. 

 

2. O OBXECTIVO FUNDAMENTAL DA CAMPAÑA. 

Dar a coñecer os comercios da asociación Comercio Punto Compostela, potenciar o consumo nos 

comercios da asociación, promocionar os acenos de identidade da asociación a través do trato directo 

e personalizado, a proximidade, a variedade e a calidade dos produtos e servicios ofertados. 

 

3. A DINÁMICA E FUNCIONAMENTO DESTA CAMPAÑA É A SEGUINTE. 

Os establecementos participantes nesta campaña poderanse consultar na web da asociación e disporán 

duns pasaportes de fidelización que repartirán entre a súa clientela. O número de tarxetas por local 

será de 120 unidades. O reparto darase ata esgotar existencias. 

 

A persoa consumidora poderá optar a distintos agasallos realizando compras nos distintos 

establecementos adheridos. Para poder optar aos distintos agasallos, o elemento de participación 

deberá ter selado todas as cuadrículas (6 selos) por establecementos adheridos á asociación 

Comercio Punto Compostela CCA. Cada selo obterase pola compra ou consumición superior a 20€    

 

As persoas consumidoras que presenten este elemento debidamente cumprimentado, e selado por 6 

establecementos adheridos, terán dereito a un regalo seguro ata a finalización de stock. Os 6 selos 

deberán ser de establecementos diferentes. Non se aceptarán tarxetas con máis de un selo do mesmo 

establecemento. Nin tampouco elementos rotos, deteriorados ou con selos ilexibles. 

 

Ademáis, para poder optar aos agasallos directos é imprescindible presentar os xustificantes de caixa 

(tickets) das compras/consumicións que deron dereito aos selos, xunto ao pasaporte de fidelización. 

 

A validación dos elementos de participación e entrega de agasallos realizarase no CEG o venres 30 

de xuño. A entrega destes premios farase no modo e horario que acorde a organización. 

 

As persoas premiadas elixirán os seus agasallos mediante un sistema a cegas. Ao presentar o elemento 

debidamente cuberto, selado e xunto aos xustificantes de compra, seleccionarán unha papeleta da 

urna habilitada con esta finalidade, na que figurará o regalo. Na urna introduciranse papeletas con 

todos os regalos dispoñibles en cada momento. 

 



 
 

Todas as tarxetas de fidelización debidamente seladas e entregadas en prazo dan dereito a regalo 

directo ata o remate de existencias. 

 

Os premios serán produtos doutros negocios que formen parte da asociación Comercio Punto 

Compostela CCA.  

 

No caso de que algunha persoa agraciada non se presente a recoller o agasallo correspondente no 

prazo establecido pola asociación, entenderase que renuncia ó mesmo a todos os efectos. 

 

 

4. AGASALLOS QUE SE VAN A ENTREGAR 

Os agasallos serán 50 sets de produtos variados adquiridos en distintos establecementos asociados. 

Haberá paquetes de diferentes tipoloxías: Complementos e decoración, cosmética, produtos 

gastronómicos non perecedoiros, libros e papelería, etc.  

 

 

 


